
Манзилимиз:
Тошкент шаҳри, Миробод тумани

Азиз Қодиров кўчаси 54- уй.

Тел: 191-85-01

Кришнани англаш Халқаро Жамиятининг 

Тошкент шаҳри маркази

“Мен Нью-Йорк портида кемадан биринчи марта қирғоққа тушганимда қаерга боришимни ҳам билмагандим”



Битта шамчироқдан бошқа кўплаб шамчироқларни туташтириш мумкин, улар ҳам худди биринчи шамчироқдай ёрқин нур таратиб ёнади, лекин биринчи шамчироқ барибир биринчи бўлиб қолаверади. Худди шундай, Парвардигор ҳам Ўзини чексиз кўп қиёфаларда намоён этади, лекин барибир, У барча сабабларнинг сабабчиси бўлиб қолаверади. Ведаларда ана шу бошланғич сабаб “Кришна” деб аталади, чунки У барча тирик мавжудотларни ўзига жалб этадиган сон-саноқсиз илоҳий сифатларга эга. 

Барча сабабларнинг бошланғич сабабчиси, Парвардигор Шри Кришна беш юз йил аввал Ер юзига Шри Чайтанйа Махапрабҳу қиёфасида ташриф буюрди ва одамлар Унинг Ҳаре Кришна, Ҳаре Рама деган муқаддас номларини фақат Ҳиндистон заминида эмас, балки бутун жаҳонда, ҳар бир қишлоқ, ҳар бир шаҳарда такрорлаб юришларини башорат қилиб кетди. Орадан юзлаб йиллар ўтди. Парвардигор Чайтанйанинг содиқ издошлари Унинг ниятини амалга оширишга интилардилар, лекин, Унинг мана шу дадил башорати қачон ва қандай қилиб амалга ошишини ҳатто улар ҳам тасаввур қила олмасдилар.

1965 йил 13 август куни, олтмиш тўққиз ёшга тўлишига атиги бир неча кун қолганида, файласуф, олим ва тарғиботчи Абхай Чаранаравинда Бҳактиведанта Свами америкаликларни Шри Чайтанйа таълимоти билан таништириш ниятида Америкага йўл олди. Ҳиндистон юк ташиш кемалари компаниясига тегишли пароходларининг бирида текин сафар қилишга рухсат олгандан кейин у ягона пассажир бўлиб “Жаладута” деган эски юк ташиш кемасига жойлашди. Унинг ёнида битта жомадон, соябон, егулик сифатида озгина ун, атиги 40 рупий(тахминан етти доллар) пул ҳамда китоблар тахланган бир неча яшик бор эди.
Орадан ўттиз етти кун ўтгандан кейин “Жаладута” Нью-Йорк портига келиб тўхтаганида, Бҳактиведанта Свами Америка юртига келган ва бутунлай ёлғиз қолган эди. Унинг АҚШда бирор таниши хам тирикчилик қилишга пули хам йўқ эди. Унинг бор бисоти, кемада ўзи билан бирга олиб келган нарсалари эди, холос.

ИСККОНнинг Ҳиндистондаги

руҳий шаҳри

Ҳиндистоннинг Майяпур вилоятида руҳий шаҳар барпо этиш – Шрила Прабҳупаданинг Кришнани англаш илмини бутун жаҳон бўйлаб тарқатиш билан боғлиқ бўлган энг катта ниятларидан бири. Бу шаҳар бунёд этилгандан кейин у жаҳоннинг ҳамма жойидаги одамларни ўзига жалб этади ва шу тарзда ХХ1 асрда Ведалар маданиятини оммалаштиришда муҳим рол ўйнайди. Ҳозир амалга оширилаётган бу лойиҳада ресторанлар, меҳмонхоналар, турар жойлар қуриш ҳамда Шрила Прабҳупада шарафига эсдалик эҳроми барпо этиш назарда тутилган. Шаҳар марказида улуғвор “Ведавий коинот эҳроми”  қад кўтаради

“Биз бу катта иморатларни нимага сотиб оляпмиз? – Одамларга Кришна ҳақида тинглаш имкониятини бериш учун”.

Унинг эҳромлари

Аввал айтилганидек, ҳозирги кунда ИСККОНнинг жаҳон бўйлаб 300дан ортиқ эҳромлари бор. Ана шу эҳромларнинг ҳар бирида ҳар куни маърузалар ва киртанлар ўтказилади. Истаган одамлар эҳромларга келиб Кришнани англаш илмидан насиҳатлар олиши мумкин. Якшанба кунлари эҳромларда махсус тадбирлар ва зиёфатлар уюштирилади, диний байрамларда эса, катта фестиваллар ўтказилади. Ана шу тадбирларга Кришнани англаш илми билан қизиқадиган жуда кўп меҳмонлар келадилар

Унинг на пули, на дўстлари, на издошлари, на навқирон ёшлиги, на мустаҳкам саломатлиги бор эди, у ҳатто, ўзининг олдига қўйган – ғарбий халқларни Ведаларнинг руҳий донишмандлиги билан таништиришдай дадил мақсадини қандай амалга оширишни ҳам аниқ тасаввур қила олмасди. 

Америкага келгандан кейин бенгал тилида ёзган шеърида Бҳактиведанта Свами ўзига хос камтарлик билан Парвардигор Шри Кришнага ва унга инглиз тилида гапирадиган халқлар орасида Кришна онгини тарқатишни топширган руҳий устозининг амрига бўлган ишончини шундай ифодалайди: “…Эй азиз Худойим, Кришна… Мен қандай қилиб уларга Кришнани англаш таълимотини етказаман? Мен бир омадсиз, ярамас ва адашган бандангман. Шунинг учун Сендан ялиниб сўрайман, Ўзинг менга оқ фотиҳа бер, уларни ишонтира олишим учун Ўзинг мени қўллаб тур, мен ўзим бу ишни амалга ошира олмайман. Сенинг илоҳий хабаринг одамларнинг юрагига етиб боришига ва уларнинг қалбини қувончга тўлдиришига ҳамда уларнинг барча азоб ва мусибатлардан халос бўлишига ёрдам беришига ишончим комил…”.

Бу шеър 1965 йил 17 сентябрда ёзилган эди. Орадан атиги ўн икки йил ўтгандан кейин, 1977 йил 14 ноябрда Бҳактиведанта Свами саксон бир ёшида оламдан ўтди. Ана шу ўн икки йил ичида қандай воқеа-ҳодисалар содир бўлди?
“Энди мен ҳақиқатан ҳам мўжиза рўй берганини тушуниб етдим. Акс ҳолда,  ёнида бир неча китоби бўлиб, уларни сотишдан тушган пул тирикчилигига зўрға етадиган  кекса чол, худобехабар одамлар жамиятида Худони англаш илмини қандай тарқата оларди?”

 Кўпчилик одамлар тинчгина яшашга интиладиган ёшида энди иш бошлаган Бҳактиведанта Свами ана шу қисқа вақт ичида нималарга эришди? Унинг эришган ютуқларини шунчаки санаб чиқишнинг ўзиёқ ҳар қандай инсонни ҳайратга солади.

1965-1977 йиллар орасида, шогирдлари муҳаббат билан Шрила Прабҳупада деб атайдиган Ҳазрат А.Ч. Бҳактиведанта Свами Кришнани англаш таълимотини жаҳоннинг деярли барча катта шаҳарларига олиб келди ва ўз ихтиёрини унга топширган минглаб одамлар аъзо бўлган Халқаро Ташкилот тузди. У Ер юзининг беш қитъасида 108 та эҳром очди ва ўзининг тобора ривожланиб бораётган Ҳаракати аъзоларининг фаолиятига шахсан раҳбарлик қилиб, Ер шарини ўн икки марта айланиб чиқди. 

Унинг ёшидаги инсон учун ана шундай юксак ютуқлар етмагандай, Шрила Прабҳупада ана шу вақт ичида эллик жилддан ортиқ китоб ёзиб нашр қилди. Бу китоблар ҳали у тирик пайтидаёқ жаҳоннинг йигирма саккиз тилига таржима қилиниб, бир неча ўн миллион нусхада тарқатилди. У минглаб маърузалар қилди, минглаб хатлар ёзди, ўзининг шогирдлари, издошлари ҳамда танқидчилар билан минглаб суҳбатлар ўтказди. Унинг фаолиятини жаҳондаги кўплаб машҳур олимлар ва жамоат арбоблари тан олиб, Шрила Прабҳупаданинг бутун жаҳон дини, фалсафаси ва маданиятини ривожлантиришга жуда катта ҳисса қўшганини юксак баҳоладилар.

Шрила Прабҳупаданинг атиги ўн икки йилдан иборат жуда қисқа давр ичида қандай қилиб ана шундай юксак натижаларга эришгани ҳақидаги ҳикояни бу кичкина рисолага сиғдириш қийин. Лекин шунга қарамай, қолган саҳифаларда биз китобхонга унинг ғаройиб таълимоти ва ютуқлари ҳақида баъзи бир маълумотлар беришга ҳаракат қиламиз.  

Шрила Прабҳупаданинг асарларига жаҳон
олимларнинг берган  баҳолари

Шрила Прабҳупада тез-тез таъкидлаб турардики, гарчи ҳозирги даврда коллеж ва университетларда жуда кўп фанлар ўтилса ҳам, уларнинг бирортасида талабаларга руҳ ва Худо ҳақида илм берадиган факултет йўқ. Ўз асарларида Ведаларда берилган Худони англаш илмини баён этиб, Шрила Прабҳупада ҳозирги таълим-тарбия соҳасидаги ана шу бўшлиқни тўлдирди. Охирги ўттиз йил давомида Шрила Прабҳупада билан  шахсан учрашган, унинг китобларини ўрганган юзлаб олимлар Шрила Прабҳупаданинг шахсий фазилатларини ҳам, унинг инсониятнинг маънавий ривожланишига қўшган ҳиссасини ҳам жуда юқори баҳолаганлар.


Шулардан бири – Гарвард университетининг дин тарихи ўқитувчиси, жаҳонга машҳур олим Харви Кокс қандай қилиб Шрила Прабҳупаданинг қилган ишларини аста-секин муносиб қадрлай олгани ҳақида шундай дейди: “Эсимда, мен биринчи марта кришнаитларни учратганимда ҳайратга тушган ва уларнинг кимлар эканини тушунмаган эдим. Уларнинг либослари, қўшиқлари, тақир бошлари – ҳаммаси мен учун ғалати эди. Лекин, бу Ҳаракат билан яқиндан танишганимдан кейин уларнинг таълимоти эртаги христианлик таълимотига жуда ўхшаш эканини аниқладим: ҳар икки таълимотда ҳам оддий яшаш, моддий бойлик тўплашга интилмаслик, барча тирик мавжудотларга меҳрибон бўлиш, яқинларингни севиб, шодлик ва дардларингни улар билан ўртоқлашиб ҳаётдан мамнун бўлиб яшаш тарғибот қилинади. Биргина кишининг таълимоти ва у ўзи билан олиб келган руҳий маданият шунча кўп одамларнинг ҳаётини бутунлай ўзгартириб юборгани мени қаттиқ ҳайратга солди. Шрила Прабҳупаданинг қилган ишлари бутун инсоният бахт-саодати учун жуда катта аҳамиятга эга ва ҳамиша долзарб бўлиб қолаверишига аминман”.

“Олимлар ҳаёт моддадан пайдо бўлади деб айтадилар. Лекин улар буни ўзларининг лабораторияларида тажриба ўтказиб исботлаб бера олмайдилар”

Сувга чўкиб бораётган кишининг фақат кийимини қутқариб қолиш билан биз унга ёрдам бера олмаймиз. Худди шундай, агар биз фақат кексайишга, касалликларга ва ўлимга маҳкум бўлган ўткинчи моддий тананинг яшаш шароитини яхшилашга қаратилган фаолият билан шуғулланиб юрсак, одамларга ҳеч қандай ёрдам бермаймиз

Шрила Прабҳупада бу ҳақда "Шримад Бҳагаватам"да шундай дейди: “Тирик мавжудот қўпол моддий тана ҳам эмас, нафис моддий ақл ҳам эмас. ақл ва тананинг ҳаёт фаолиятининг асоси ва қувват манбаи руҳдир. Тана ичига қамалган руҳнинг нимага муҳтож эканини билмасдан, фақат танаси ва ақлининг эҳтиёжини қондириш билан инсон бахтга эриша олмайди. Биз руҳ(қалбимиз)нинг эҳтиёжини қондириш ҳақида ўйлашимиз лозим. фақат қафасни тозалаб юрган киши унинг ичидаги қушга шодлик келтира олмайди…”


“Худога муҳаббат туйғуси ҳар бир тирик мавжудот қалбида мудраб ётибди.   … шунинг учун биз қалбимиздаги руҳий онгни уйғотишга ёрдам берадиган фаолият билан шуғулланишимиз лозим. бунга фақат Парвардигорнинг ғаройиб кароматлари ҳақидаги ҳикояларни тинглаш ва бошқаларга гапириб бериш орқали эришиш мумкин. .. шунинг учун муқаддас китобларда айтилганки, инсон қалбида Худо ҳақидаги илоҳий хабарларни 
тинглаш ва такрорлашга қизиқиш уйғотишга ёрдам бермайдиган ҳар қандай машғулот вақтни бекорга сарфлашдир”.

“Мен қариган чоғимда бу ерга шаҳарларнинг диққатга сазовор жойларини томоша қилгани ёки қандайдир шахсий манфаат кўзлаб келганим йўқ. Мен одамларга уларни ҳақиқий бахтиёр инсонлар қиладиган Кришна ҳақидаги илмни ўргатгани келганман”.
Унинг жамияти
Шрила Прабҳупада 1965 йилда Нью-Йоркка келганидан сўнг бир йил давомида Худони англаш илмини тарғибот қиладиган Ҳаракатга асос солиш учун ёлғиз ўзи курашиб юрди. У жуда камтарона ҳаёт кечирар, ҳар қандай имкониятдан фойдаланиб одамларга Кришна ҳақида гапирар эди. Шу тариқа у бир неча одамда ўзининг таълимотига қизиқиш уйғотишга эришди.
Нью-Йоркнинг Қуйи Ист-Сайд маҳалласидаги кичкина магазиндан ўзига бошпана топган Шрила Прабҳупада 1966 йилда, Ер шарининг ҳамма жойидаги одамлар аъзо бўла оладиган халқаро жамиятга асос солди. У ўзининг жамиятини “Кришнани англаш Халқаро жамияти”(қисқача ИСККОН) деб атади. Жамиятни рўйхатдан ўтказган пайтда Шрила Прабҳупаданинг бирорта ишончли издоши ҳам йўқ эди. Лекин, бу ҳол уни тўхтатиб қололмади: у ўзининг маърузаларини тинглашга мунтазам келиб юрган одамларга мурожаат қилиб, улар орасидан бир неча кишини танлаб олиб, уларни ИСККОНнинг биринчи васийлари қилиб олди. Ҳозирги кунга келиб “Кришнани англаш Халқаро жамияти”нинг бутун жаҳон бўйлаб 300дан ортиқ эҳромлари, кўплаб фермалари, мактаблари, ресторанлари ҳамда миллонлаб издошлари бор.
ИСККОНнинг мақсади. Кришнани англаш таълимоти – қандайдир диний оқим тарғибот қилиб юрган навбатдаги янги динлардан бири эмас. Бу – ведавий муқаддас китобларда баён этилган ва амалда текширилган руҳий қадриятлар ҳақидаги илм. Кришнани англаш Ҳаракатининг мақсади – ҳамма одамларни Худони англаб етишнинг умумий қонунлари билан таништириш, яъни, уларга руҳий илмнинг энг буюк бойлигини инъом этиш. Бу илмни эгаллаб, улар ўзларини ҳақиқатан ҳам ягона бир оила аъзолари эканини ҳис қиладилар ва бу дунёда меҳр-муҳаббат билан тинч-тотув яшай оладилар.     

Ведаларда айтилганки, ҳозирги даврда ўзликни англашнинг энг самарали усули – барчага бир хилда меҳрибон бўлган Парвардигорни шарафлаб куй-
Руҳ билан тананинг фарқи ҳақида
  Моддий нарса ва ҳодисаларнинг ҳаммасининг боши ва охири бор. Ҳозирги даврда илм-фан онг – модданинг хоссаси деган тасаввурга эга. Ана шу тасаввурдан келиб чиққан ҳолда олимлар: моддий тана ҳалок бўлганида онг(инсоннинг “Мен” деган тасаввури) ҳам йўқолиб кетади, деган хулосага келгандар. Лекин, бу тасаввур, ҳақиқатлиги бирор илмий тажриба орқали исботланмаган шунчаки тахмин, гипотезалигича қолиб келяпти. Шунга қарамай, тирик мавжудотнинг танаси ҳалок бўлганда унинг онги ҳам йўқолиб кетади деган ғоя ҳозирги дунёвий илм-фаннинг ўзгармас таълимоти бўлиб келяпти. Шу боис одамларнинг аксарият кўпчилиги ҳаёт ҳақида ана шу тасаввурдан келиб чиққан ҳолда фикр юритадилар. 


Ведалар таълимоти ҳаёт ва онгнинг табиати ҳақида замонавий илм-фанга бутунлай қарама-қарши бўлган тасаввурга асосланган. Ведалар таълимотига асосан, алоҳида онгнинг миянинг нейробиологик функцияларига алоқаси йўқ бўлиб, онг ўзи мустақил ҳолда мавжуд. 


Модий тана ичида, унда рўй бераётган физиологик ва психологик ўзгаришлар таъсир қилмайдиган онгли назоратчининг мавжудлиги икки хил қувват – барча тирик мавжудотлар мансуб бўлган руҳий қувват ҳамда танамиз таркиб топган моддий қувват мавжудлигидан гувоҳлик бериб турибди. Ведаларда айтилганки, руҳий қувват ҳатто моддий тана ҳалок бўлгандан кейин ҳам мавжуд бўлиб қолаверади. Онг – руҳий қувватнинг хусусияти.


Агар бизлар ҳаммамиз – вақтинча тана билан қопланган мангу руҳлар бўлсак, кўриниб турибдики, биз қиладиган ишларнинг энг яхшиси – ўзимизнинг асл, руҳий табиатимизни англаб етишга ва Худо билан бўлган муносабатимизни қайта тиклашга ёрдам берадиган фаолиятдир. Шундай фаолият Кришнани англаш деб аталади. 

Ведаларда айтилганки, агар биз ўзимизнинг сезиш доирамиздан ташқарида бўлган нарсаларни билиб олишни истасак, шу ҳақда илмга эга бўлган кишиларни тинглашимиз лозим. Ведаларнинг илоҳий илмини одамларга Парвардигорнинг Ўзи нозил қилган. Ҳар нарсага қодир бўлган ҳолда Парвардигор ташқи кучлар таъсирига берилмайди. Бундан шундай мантиқий хулоса чиқариш мумкинки, Худонинг илми мукаммал. Шу боис Худонинг Ўзи нозил қилган илмни ўзгартирмасдан баён этадиган киши Мутлақ Ҳақиқат эгаси бўлади. Биз Ведавий донишмандлик илмини аста-секин англаб етишимиз учун мана шу қоидани тан олиб қабул қилсак, бас.  


Ведаларнинг мукаммал илми устоздан шогирдга ўтиб, бизларга авлодлар оша етиб келган. Шрила Прабҳупада - ана шундай шогирдлар силсиласининг вакили. Бу силсила кўп минг йил илгари пайдо бўлган ва унинг бошида Парвардигор Кришнанинг Ўзи туради. Шу боис Шрила Прабҳупаданинг китобларида баён этилган илм Парвардигорнинг Ўзи биринчи марта баён этган илмдан фарқ қилмайди. Шрила Прабҳупада ўзининг “ҳақиқат”ларини кашф этгани йўқ. У шунчаки бизларга Ведаларнинг ўлмас таълимотини ўзгартирмасдан бизларга етказган. 


Шрила Прабҳупаданинг асосий ижодлари – уч ведавий асар: "Бҳагавад-гита", "Шримад Бҳагаватам" ва "Чаитанйа чаритамрита" асарларининг таржимаси ва уларга ёзилган изоҳлар. Бу китобларда бошланғич ведавий илм, бхагавата-дхарма, яъни Худони англаш илми баён этилган. Бу китобларни инглиз тилига таржимаси ҳамда уларга ёзилган изоҳлар Шрила Прабҳупаданинг инсонлар жамиятининг руҳий, маънавий ҳамда маданий ҳаётига қўшган энг катта ҳиссасидир. 

Шрила Прабҳупаданинг китобларида Худони англашнинг ҳаммабоп илми баён этилган. Шрила Прабҳупаданинг китобларида баён этилган Ведалар таълимотини асосий уч мавзуга бўлиш мумкин, улар санскрит тилида самбандҳа, абхидхейа ва прайоджана деб аталади. Самбандҳа – бизларнинг Худо билан бўлган муносабатларимиз, абхидҳейа – ана шу муносабатлар доирасидаги фаолият, прайоджана эса – олий мақсад, яъни баркамоллик. Мана шу уч мавзу умумий бўлиб, уларни жаҳондаги барча диний таълимотларда топши мумкин. Шрила Прабҳупаданинг китобларида баён этилган илм инсонга ўзининг диний эътиқодини ўзгартирмасдан, миллий ва маданий қадриятларига содиқ қолган ҳолда ўзи сиғиниб юрган Худони англаб етиш имконини беради. Худони, У билан ўзининг муносабатларини англаб етиш ҳамда Худога муҳаббат уйғотиш имконини берадиган илмнинг диний оқимларга ҳеч қандай алоқаси йўқ. Жаҳондаги барча динлар инсон олдида мана шу мақсадни қўядилар. Бошқача қилиб айтганда, самбандҳа, абхидҳейа ва прайоджана ҳар қандай диннинг мазмуни бўлиб, жаҳондаги барча динлар тарғибот қиладиган мавзулардир.


Ҳар хил динлар ягона Парвардигорга ҳар хил номлар билан мурожаат қиладилар; сиғиниш усуллари, маросимлар ва таълимотлар ҳам шаклан бир биридан фарқ қилиши мумкин. Лекин қайси динда бўлишидан қатъий назар, тақводор инсоннинг руҳий юксалиши унинг Худони қанчалик чуқур тушуниши ҳамда қалбида Худога муҳаббат туйғуси қай даражада ривожлантира олгани билан ўлчанади. Ҳақиқий динга эътиқод қилиш – Худони севишни ўрганиш демакдир. Шрила Прабҳупаданинг китобларида Худога муҳаббат илми баён этилган.

лаш, Парвардигор ҳақидаги ҳикояларни тинглаш ва Унинг кароматларини эслаб юришдан иборат. Худонинг номлари кўп. Шу номлардан биттаси – “ҳаммани ўзига жалб қиладиган Зот” деган маънони билдирадиган “Кришна”, яна битта номи – “чексиз лаззат манбаи” деган маънони билдирадиган “Рама”, “Харе” - Парвардигорнинг англаб бўлмас қувватига мурожаат қилиш. ИСККОН аъзолари Ведаларнинг кўрсатмаларига амал қилиб, мана шу мантрани зикр қиладилар: Ҳаре Кришна, Ҳаре Кришна, Кришна Кришна, Ҳаре Ҳаре/Ҳаре Рама, Ҳаре Рама, Рама Рама, Ҳаре Ҳаре. Бу илтижони такрорлар экан, инсон Парвардигорнинг муқаддас номлари товуши орқали У билан бевосита алоқа ўрнатади, бу эса унинг Парвардигор билан ўзаро муносабатини аста-секин англаб етишига ёрдам беради. 

Инсонпарварлик дастурлари. 
“Ҳаёт озиғи” деб ном олган дастур доирасида ИСККОН аъзолари жаҳоннинг барча давлатларидаги ночор одамларга бепул вегетариан овқат тарқатадилар. Бу ишлар биринчи навбатда табиий офатлар, қурғоқчилик ва ҳарбий жанжаллар рўй берган жойларда амалга оширилади. “Ҳаёт озиғи” дастурига 1972 йилда Шрила Прабҳупаданинг ўзи асос солган эди, шундан бери бу дастур жаҳондаги муваффақият билан ривожланаётган энг катта инсонпарварлик дастурларидан бирига айланган.  

Масалан, Россияда охирги тўрт-беш йил ичида мана шу дастур доирасида одамларга бепул тарқатиш учун вегетариан таомлар тайёрлайдиган олтмишдан ортиқ кафе ва ошхоналар ташкил этилди. Ҳозирги даврга келиб “Ҳаёт озиғи” дастури бўйича Россияда уч миллиондан кўпроқ кишига бепул овқат тарқатилган. “Ҳаёт озиғи” инсонпарварлик дастури Спитака ва Денинаканда, Нефтегорск ва Сухумида, Грозний ва Назранида кўплаб одамларнинг ҳаётини сақлаб қолди. Санкт-Петербургдан 12 нафар кўнгилли ёшлар, урушда вайрон бўлган шаҳар аҳолисига бепул овқат тарқатиш учун, Чеченистонга келганида уруш энг авжига чиққан пайт эди. Жуда оғир шароитларда, электр энергияси, газ йўқ шароитда, узоқдан ичимлик суви келтириб, “Ҳаёт озиғи” дастури аъзолари бошпанасиз қолган болалар ва кексалар, касаллар ва ярадорлар учун овқат пишириб, ҳар куни уч мингга яқин кишини вегетариан таом билан тўйдирдилар. “Ҳаёт озиғи” дастурининг кўнгилли аъзолари Россиядаги муҳтож ва оч одамларнинг ҳаммасини тўйдиришни орзу қиладилар, Халқаро Қизил Хоч ва бошқа Халқаро ижтимоий ташкилотлар ёрдамида уларнинг бу орзулари яқин келажакда амалга ошиши мумкин.
“Тирик мавжудот ўзининг руҳий табиатини англаб етиши ва мангу бахтга эга бўлиши учун унга инсон ҳаёти берилади”.

Унинг таълимоти
Шрила Прабҳуда ўзининг китобларини инсоният бахт-саодати йўлида амалга оширган ишларидан энг муҳими деб ҳисобларди. У Ведавий муқаддас китобларни таржима қилиш ва уларга изоҳ ёзиш билан боғлиқ ишлар унинг учун энг қадрли эканини тез-тез таъкидларди. Шрила Прабҳупада 1972 йилда “Бхактиведанта Бук Траст” нашриётини ташкил этди. Бу нашриёт ҳозирги кунда жаҳонда Ведалар адабиёти асарларни чоп этадиган энг катта нашриёт ҳисобланади. Ана шу нашриётнинг фаолияти натижасида миллонлаб одамлар Шрила Прабҳупаданинг китоблари билан танишдилар, бу китоблар ҳақиқатан ҳам уларнинг ҳаётини бойитганини ҳис қилдилар. Қуйида биз ана шу китобларда баён этилган руҳий илм асослари ҳақида қисқача маълумот берамиз.

Инсон ҳаётининг аҳамияти. Ер юзида ҳаётнинг ҳар хил турларига мансуб тирик мавжудотлар яшайди: дарахтлар ва ўсимликлар, сувда яшайдиган ҳайвонларнинг хилма-хил турлари, ҳашаротлар, қушлар ва қуруқликда яшайдиган ҳайвонлар. Инсон ер юзида яшайдиган ана шундай тирик мавжудотларнинг бир тури холос, лекин, юзаки таққослаб кўрганда ҳам, маълум бўладики, инсон зотига уни бошқа тирик мавжудотларнинг ҳаммасидан кескин ажратиб турадиган ажойиб қобилиятлар ато этилган. Хўш, бу қандай қобилиятлар экан?


Бу саволга жавобни биз шундай саволдан бошлаймиз: тирик организм нимаси билан ўлик жисмдан фарқ қилади? Тирик мавжудот жонсиз жисмдан ўзининг онги билан фарқ қилади. Тирик мавжудотларнинг ҳаммасининг қандайдир даражада онги бор, шунинг учун биз уларни “тирик” деб атаймиз. Ҳатто кичкина ҳашаротда ҳам онг бор, стол ва стулларда эса онг йўқ.


Яна шуниси аниқ кўриниб турибдики, ҳар хил турларга мансуб тирик мавжудотларнинг онги ҳар хил даражада ривожланган, инсон эса энг юксак даражада ривожланган онг соҳибидир. Инсон ер юзида яшайдиган бошқа тирик мавжудотлардан айнан ўзининг юксак даражада ривожланган онги билан фарқ қилади. 


Ҳашаротларнинг, қушларнинг, ҳайвонларнинг ва ҳатто маймунларнинг онгидан бизларнинг онгимиз нимаси билан тубдан фарқ қилади? Улар ҳам овқатланадилар – бизлар ҳам, улар ҳам ухлайдилар – бизлар ҳам, улар ҳам ўзларини ҳимоя қиладилар, насл қолдирадилар – бизлар ҳам. Бу ишларни бизлар ҳайвонларга қараганда анча яхшироқ қила олишимизнинг ўзи бизнинг онгимиз уларникига нисбатан анча юксак эканини кўрсатади, лекин бу ҳали инсоннинг онги буюклигининг ҳаммаси эмас.


Инсон онгининг юксаклиги унинг яшашдан маъно излашида, ўзини таҳлил қила билшида, ўзининг табиати ва Худо ҳақида фикр-мулоҳаза юритишида намоён бўлади. Биз янги тиллар яратишимиз, юлдузлар тўла бепоён осмонга ҳайрат билан тикилиб, яшашнинг маъноси ҳақида фикр юритишимиз мумкин, ана шундай хусусиятлар фақат инсон зотига инъом этилган. 

Шунинг учун Ведаларда айтилганки, инсон танасини олган тирик мавжудотлар ўзини англаб етиши, Коинот нима, Худо ким эканини ҳамда улар Худо билан қандай боғланган эканини билиб олиши лозим. Биз ҳаётнинг энг асосий, яъни туғилиш, ўлиш, касалликлар ва кексайиш билан боғлиқ бўлган муаммоларни ҳал қилиш йўлларини излашимиз лозим. Ит ва мушуклар бундай муаммолар устида бош қотиришга қодир эмаслар, лекин соғлом фикрли инсонлар онгида бундай саволлар албатта пайдо бўлади.     

 Шрила Прабҳупаданинг китоблари Ведавий донишмандлик илмини очиб беради. Бу саволларнинг жуда муҳим эканини тан олганимиз заҳоти бизда уларга аниқ ва мукаммал жавобларни қаердан олиш мумкинлигини билиш истаги пайдо бўлади. Шуниси аниқки, агар тирик мавжудотларнинг, Коинотнинг ва Худонинг табиати ҳақидаги саволларга жавоб бера оладиган илм мавжуд бўлса, бу илм шунчаки менинг ёки сизнинг, ёки ҳатто Эйнштейн ёки Фрейднинг, ёки яна кимнингдир фикри бўлиши мумкин эмас. Инсон мукаммал эмас, ҳар қандай инсон ҳам хатолашади, шу боис бизнинг текшириб бўлмайдиган илоҳий нарсалар ҳақидаги нисбий фикрларимиз  ҳақиқий ва ишончли илмга асос бўлолмайди. Бу саволларга тажриба йўли билан жавоб топишга ўзимиз ҳар қанча уринсак ҳам, турли хатоларга йўл қўяверамиз ва охир-оқибатда ҳеч нарсага эриша олмаймиз. Ақлий фикр-мулоҳазалар натижасида топган ҳақиқатларимиз бизга номукаммал моддий сезгилар ва ақл сеза олмайдиган Мутлақ Ҳақиқатни англаб етишда ёрдам беролмайди.

500 йил аввал Ер юзига одамларни Ҳаре Кришна мантрасини зикр қилишга чақириш учун келган 


 Парвардигор Чайтанйа Махапрабху





Шрила Прабҳупада 1965 йил Америкага келган пайти





Женева ҳокими Шрила Прабҳупадани кутиб оляпти





Шрила Прабҳупада Германиялик шогирдлари билан 





Шри Кришна





1974 йил Сан-францискодаги Ратха-ятра





Нью-Йоркда биринчи киртан





“Шартланган руҳ ёш бола танасидан  ўспирин танасига, кейин эса кекса чол танасига ўтгани сингари, у тана ҳалок бўлгандан кейин янги танага ўтади. Бундай ўзгаришлар соғлом фикрли кишини безовта қилмайди”        ("Бҳагавад-гита" 2.13)





Шрила Прабҳупаданинг изоҳи: Ҳозирги  даврда одамлар шунчалик ғофилки, ҳатто тана ҳар лаҳзада ўзгариб туришини тушуна олмайдилар. Тананинг охирги ўзгариши ўлим деб аталади. Моддий қувват таъсири остида руҳ чуқур уйқуга чўмган. Моддий табиат уни бугун бир танада, эртага бошқа танада туғилишга мажбур қилади. Токи тирик мавжудот ўзининг руҳий табиатини англаб етмас ва илмга эга бўлмас экан, у адашганидан ўзини гоҳида шоҳ деб, гоҳида ит ёки мушук деб ҳисоблаб, ўзининг шартланган ҳаётини давом эттираверади. 





Руҳнинг қайта туғилишлари





"Бҳагавад-гита" таълимотига кўра шартланган руҳ бир танадан иккинчи танага кўчиб юради. Биз кейинги ҳаётимизда қандай танага эга бўлишимиз ҳозирги инсон танасида қилган ишларимизга боғлиқ бўлади. Қилган ишларига яраша тирик мавжудот баъзан  ҳаётнинг олий турларида, баъзан эса, тубанликка юз тутиб, ҳаётнинг қуйи шаклларида туғилади. Карма қонуни шундай.  





Германия. Реетерсхоф қасрида бир гуруҳ олимлар билан суҳбат





Шрила Прабҳупаданинг руҳий устози


Шрила Бхактисидханта Сарасвати Тхакур 








